Nota biografica de Gioia Conta
[bookmark: _Hlk171948085]Gioia Conta é nasciüda a Balsan y á frecuenté le lizeum classich "G.Carducci". Dl 1970 s'ára laureé te archeologia classica al'Université de Firenze. La publicaziun “Il livello antico del mar Tirreno. Testimonianze dei resti archeologici” testemoniëia la colaboraziun cun l'Istitut Geografich Militar y le  General Prof. Giulio Schmiedt. 
Dl 1972 á metü man la colaboraziun cun le CNR por le stüde dla cité de Asculum tl Piceno. Ara á coiü adöm n gran numer de dac. Al'auturia ti vá le merit d’avëi definí i confins dl'eté romana y d'avëi presservé i resć archeologics sön la vedla via Salaria y tl raiun dl Piceno.
Dl 1972 ára ciafé la catedra de storia dl'ert tl lizeum classich Carducci, olache ara á insigné por n valgügn agn. Dal 1975 inant ára colaboré cun l'Université de Pisa, olache ara á ciafé dl 1979 da insigné geografia storica dl monn antich pro l'Istitut de Sciënzes geografiches. Dl 1981 éra deventada inrescidëssa pro l'Istitut de Storia Antica y dl 1985 professuria assoziada tl Departimënt de Sciënzes Storiches dl Monn Antich, olache ara á insigné inant cina che ara é morta trö' massa adora.
Gioia Conta á mantigní n lian dër strënt cun süa tera de nasciüda y á colaboré cun le foliet da vigni de "Alto Adige", olache ara á publiché tröc articui sön le patrimone artistich de nosta regiun.  Ara s'á dé jö cun pasciun cun la corona dal titul “Alto Adige.  I luoghi dell'Arte” metüda adöm da cin volums.
Ti ultimi tëmps s'ára dé jö cun la realisaziun de audiovisuai culturai che â dagnora sciöche tema zentral dl'inrescida le teritore provinzial. Ara á curé tröpes publicaziuns scientifiches y de divulgaziun, portan pro cotan a fá conësce la cultura y la storia de süa regiun.


